ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2018 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ»   ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ԴԵԿՏԵՄԲԵՐԻ 28-Ի N 1717-Ն ՈՐՈՇՄԱՆ  ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ, ԲՆԱՊԱՀՊԱՆՈՒԹՅԱՆ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ
Հայաստանի Հանրապետության կառավարության որոշման նախագծի վերաբերյալ
1.Իրավական ակտի անհրաժեշտությունը (նպատակը)

1.1  Հայաստանի Հանրա​պետության բնապահպանության նախարարության «Դիլիջան» ազգային պարկ» ՊՈԱԿ-ի կողմից մեկ հատ բեռնատար ավտոմեքենա ձեռք բերելու նպատակով անհրաժեշտ ֆինանսական միջոցների հատկացում։

1.2
Երևան քաղաքի Պարույր Սևակ 5/2 հասցեում գտնվող վարչական շենքի 1-ին հարկի «Շրջակա միջավայրի մոնիթորինգի և տեղեկատվության կենտրոն» պետական ոչ առևտրային կազմակերպությանը պատկանող 539.1 քառ.մետր տարածքում տեղակայված կենտրոնական լաբորատորիայի վերակառուցման նպատակով անհրաժեշտ ֆինանսական միջոցների հատկացում։ 
2. Ընթացիկ իրավիճակը և խնդիրները

2.1 2018 թվականի հուլիսի 10-ին բնապահպանության նախարարության (պատվիրատու) և «Ճամբարակի ՃՇՇՁ» ԲԲԸ-ի  (կապալառու) միջև 2018-2022թթ. համար կնքվել է Սևանա լճի ջրածածկ անտառտնկարկների մաքրման պայմանագիր (ծածկագիր «ՀՀ-ԲՆ-ԲՄ-ԱՇՁԲ-18/01»): 2018թ. համար նշված աշխատանքների իրականացման նպատակով ՀՀ 2018 թվականի պետական բյուջեով նախատեսված հատկացումը կազմում է 117062.0 հազար դրամ: Սահմանված ընթացակարգով կնքվել է ջրածածկ անտառտնկարկների՝


 800.0 հազար դրամի գույքագրման ծառայությունների մատուցման պայմանագիր (20.02.2018թ.«ՀՀ-ԲՆ-ԾՁԲ-18/16»), (09.04.2018թ.«ՀՀ-ԲՆ-ԾՁԲ-18/25») Անդրանիկ Ղուլիջանյանի հետ: 

 900.0 հազար դրամի տեխնիկական հսկողության ծառայությունների պայմանագիր (04.05.2018թ.«ՀՀ-ԲՆ-ԳՀ-ԾՁԲ-18/29»)«ԳԱՄ շենքերի և կառույցների տեխնիկական հսկողություն»-ի հետ: Պայմանագիրը լուծվել է 03.11.2018թ. N1 համաձայնագրի համաձայն (կցվում է):

 400.0 հազար դրամի հեղինակային հսկողության ծառայությունների պայմանագիր (11.04.2018թ.«ՀՀ-ԲՆ-ԾՁԲ-18/28») Անդրանիկ Ղուլիջանյանի հետ: Պայմանագիրը լուծվել է 03.11.2018թ. N1 համաձայնագրի համաձայն (կցվում է):

Պայմանավորված բնապահպանության նախարարության սկզբունքների և մոտեցումների և ծովի մակերևույթից 1901.5 մետր նիշից ներքև ջրածածկ տարածքների մաքրման առաջնահերթությունների վերանայմամբ, ինչպես նաև այդ նպատակով 2018 թվականի հուլիսի 10-ին կնքված «ՀՀ-ԲՆ-ԲՄ-ԱՇՁԲ-18/01» ծածկագրի պայմանագրով նախատեսված որոշ տարածքների քարտեզագրական նյութերի ավելի քան 20 տոկոսով համընկնումներով՝ նախկինում մաքրված տարածքների հետ, բնապահպանության նախարարության և «Ճամբարակի ՃՇՇՁ» ԲԲԸ-ի միջև 01.11.2018 թվականին ստորագրված N 1 փոխադարձ համաձայնագրով լուծվել է հիշյալ պայմանագիրը (համաձայնագրերը կցվում են): 

2.2 Ներկայումս «Դիլիջան» ազգային պարկի հարակից համայնքների բնակչության կողմից հաճախակի են դեպքերը, երբ ազգային պարկի տարածքից փայտանյութի ձեռք բերումը իրականացվում է անկանոն անտառահատումներով և պահպանության ռեժիմի խախտումներով։ Խնդրո առարկա հարցի լուծման նպատակով նախատեսվում է ՀՀ բնապահպանության նախարարության «Դիլիջան» ազգային պարկ» ՊՈԱԿ-ում  իրականացնել կառավարման արդյունավետության բարձրացմանն ուղղված միջոցառումներ, որոնք ուղղված կլինեն ազգային պարկի պահպանության ռեժիմի կանոնակարգմանը և սեփական եկամուտների ավելացմանը։

Նշված միջոցառումների շարքում ծրագրվում է նոր մոտեցում, ինչով նախատեսվում է փայտանյութի մթերումն անտառից կազմակերպել ազգային պարկի միջոցով, պահեստավորելով հատուկ առանձնացվող տարածքներում, իսկ  փայտանյութի վաճառքը կազմակերպել՝ բացառելով ազգաբնակչության մուտքն անտառ:

Նման մոդելի կիրառումը կնպաստի ապօրինի անտառհատումների նվազեցմանը, փայտանյութի տեսակավորումը կիրականացվի ըստ վառելափայտի ու շինափայտի, կվերանայվեն վաճառքի գները` ողջամիտ մակարդակում մատչելի գնագոյացմամբ, ինչի հաշվին կանխատեսվում է ազգային պարկի փայտանյութի վաճառքի գծով եկամուտների գրեթե կրկնակի ավելացում՝ նախորդ տարիների համեմատությամբ:

Վերոնշյալ միջոցառումներից բխող աշխատանքները նախատեսված ծավալով և որակով  իրականացնելու համար անհրաժեշտություն է առաջացել ձեռք բերել երեք հատ հատուկ բեռնատար ամենագնաց ավտոմեքենա, որից երկուսը՝ ըստ նախնական համաձայնության, ձեռք կբերվի Կովկասի բնության հիմնադրամի ֆինանսավորմամբ, իսկ մեկ հատ՝ «Урал-NEXT-4320-5111-73» (http://www.uralaz.ru/models/ural-next/ural-next-4320/) մակնիշի հատուկ բեռնատար ամենագնաց ավտոմեքենան, նախատեսվում է ձեռք բերել սույն որոշման ընդունման շրջանակներում` սևանա լճի ջրածածկ անտառտնկարկների մաքրման աշխատանքների նպատակով ՀՀ 2018թ. պետական բյուջեով նախատեսված գումարի վերաբաշխումից հատկացվելիք ֆինանսական միջոցներով:

2.3  Հայաստանի Հանրապետության կառավարության 2017 թվականի դեկտեմբերի 7-ի Տարածք հետ վերցնելու և ամրացնելու մասին թիվ 1584-Ա որոշմամբ (այսուհետ` որոշում)  Երևան քաղաքի Պարույր Սևակի 5/2 հասցեում գտնվող գլխավոր մասնաշենքի 1-ին հարկից 27531561,37 ՀՀ դրամ կադաստրային արժեքով, 539,1 քառ.մետր ընդհանուր մակերեսով տարածքը (այսուհետ` տարածք) անհատույց, անժամկետ օգտագործման իրավունքով ամրացվել է ՀՀ բնապահպանության նախարարության Շրջակա միջավայրի մոնիթորինգի և տեղե​​կատ​​վութ​​յան    կենտրոն ՊՈԱԿ-ին (այսուհետ` կազմակերպություն): (Որոշումը կցվում է)

2.3.1
Որաշման 2-րդ կետի 2-րդ ենթակետով  սահմանված եռամսյա ժամկետում կազմակերպությունը ՀՀ կառավարությանն առընթեր պետական գույքի կառավարման վարչության հետ կնքել է տարածքի անհատույց օգտագործման պայմանագիր, որի հիման վրա ՀՀ ԿԱ անշարժ գույքի կադաստրի պետական կոմիտեի կողմից 2018 թվականի մարտի 16-ին կատարվել է պետական գրանցում (վկայական N 16032018-01-0209):

2.3.2 Կազմակերպության կենտրոնական լաբորատորիայի նոր մասնաշենքի վերակառուցման և վերանորոգման նպատակով ԵՄ Ջրային նախաձեռնության պլյուս ծրագրի և Ռեգուլ ՍՊ Ընկերության միջև 2018 թվականի մարտի 3-ին կնքվել է պայմանագիր (այսուհետ` Պայմանագիր), իսկ 2018 թվականի ապրիլի 23-ին՝ հաստատվել է ծախսերի նախահաշիվը: 

2.3.3 Կազմակերպության կենտրոնական լաբորատորիայի նոր մասնաշենքի վերակառուցման և վերանորոգման աշխատանքների համաֆինանսավորման նպատակով նպատակով կազմվել և քննարկման է ներկայացվել  ԵՄ Ջրային նախաձեռնության պլյուս ծրագրի և ՀՀ բնապահպանության նախարարության միջև կնքվելիք համաձայնագրի (այսուհետ` համաձայնագիր) տեքստը (կցվում է):

2.3.4
Համաձայնագրին կից ներկայացվել է կազմակերպության կենտրոնական լաբորատորիայի նոր մասնաշենքի վերակառուցման և վերանորոգման աշխատանքների նախահաշիվը՝ ըստ կողմերի ֆինանսական պարտավորությունների: Համաձայն նախահաշվի ՀՀ կառավարության պարտավորությունը կազմում է 130 000 եվրոյին համարժեք գումար և նույնքան՝ԵՄ Ջրային նախաձեռնության պլյուս ծրագրի կողմից (կցվում է՝ ներդիր 1):

2.3.5
ԵՄ Ջրային նախաձեռնության պլյուս ծրագիրը  2018 թվականի սեպտեմբերի 18-ին ՀՀ բնապահպանության նախարարին  հասցեագրած նամակով հաստատել է ֆինանսավորումը (կցվում է): 

3. Կարգավորման նպատակը և բնույթը 

Հաշվի առնելով, որ Սևանա լճի ջրածածկ անտառտնկարկների մաքրման աշխատանքների կատարման նպատակով բնապահպանության նախարարության (պատվիրատու) և «Ճամբարակի ՃՇՇՁ» ԲԲԸ-ի  (կապալառու) միջև 2018 թվականի հուլիսի 10-ին կնքված «ՀՀ-ԲՆ-ԲՄ-ԱՇՁԲ-18/01» ծածկագրի պայմանագիրը փոխադարձ համաձայնությամբ լուծվել է, առաջարկվում է նշված միջոցառման համար 2018թ ՀՀ պետական բյուջեով հատկացված 116262.0 հազար դրամ գումարը ուղղել.
3.1 30000.0 հազ.դրամ «Դիլիջան» ազգային պարկ» ՊՈԱԿ-ին՝ մեկ հատ հատուկ բեռնատար ամենագնաց ավտոմեքենա ձեռք բերելու նպատակով (բյուջե​տային ծախսերի տնտեսագիտական դասակարգման «Կապիտալ դրամաշնորհներ պետական և համայնքային ոչ առևտրային կազմակերպություններին» հոդվածով:
3.2 73542.0 հազ.դրամ «Շրջակա միջավայրի մոնիթորինգի և տեղեկատվության կենտրոն» ՊՈԱԿ-ին պատկանող Երևան քաղաքի Պարույր Սևակ 5/2 հասցեում գտնվող վարչական շենքի 1-ին հարկի 539.1 քառ.մետր տարածքում տեղակայված կենտրոնական լաբորատորիայի վերակառուցման նպատակով (բյուջե​տային ծախսերի տնտեսագիտական դասակարգման «Կապիտալ դրամաշնորհներ պետական և համայնքային ոչ առևտրային կազմակերպություններին» հոդվածով:
3.3 12720.0 հազ. դրամ ՀՀ կառավարության պահուստային ֆոնդ:
4. Ակնկալվող արդյունքը


4.1 «Դիլիջան» ազգային պարկ ՊՈԱԿ-ի կողմից անհրաժեշտ մեկ հատ բեռնատար ավտոմեքենայի գնման նպատակով գումարի հատկացում։ 

4.2 «Շրջակա միջավայրի մոնիթորինգի և տեղեկատվության կենտրոն» ՊՈԱԿ-ին պատկանող, Երևան քաղաքի Պարույր Սևակ 5/2 հասցեում գտնվող վարչական շենքի 1-ին հարկի 539.1 քառ.մետր տարածքում տեղակայված կենտրոնական լաբորատորիայի վերակառուցման նպատակով գումարի հատկացում:

5․
Նախագծի մշակման գործընթացում ներգրավված ինստիտուտները և անձինք

Բնապահպանության նախարարություն:
ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2018 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ»   ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ԴԵԿՏԵՄԲԵՐԻ 28-Ի N 1717-Ն ՈՐՈՇՄԱՆ  ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ, ԲՆԱՊԱՀՊԱՆՈՒԹՅԱՆ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ
Հայաստանի Հանրապետության կառավարության որոշման նախագծի ընդունման կապակցությամբ պետական բյուջեում ծախսերի և եկամուտների ավելացման կամ նվազեցման վերաբերյալ

Սույն որոշման նախագծի հետ կապված պետական բյուջեում ծախսերի կամ եկամուտների փոփոխություններ նախատեսված չեն:
ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2018 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ»   ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ԴԵԿՏԵՄԲԵՐԻ 28-Ի N 1717-Ն ՈՐՈՇՄԱՆ  ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ, ԲՆԱՊԱՀՊԱՆՈՒԹՅԱՆ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ
Հայաստանի Հանրապետության կառավարության որոշման նախագծի ընդունման կապակցությամբ իրավական ակտերում փոփոխություններ և լրացումներ կատարելու անհրաժեշտության վերաբերյալ

Վերը նշված ՀՀ կառավարության որոշման նախագծի ընդունումն այլ իրավական ակտերի ընդունման անհրաժեշտություն չի առաջացնում և համապատասխանում է միջազգային պայմանագրերով ստանձնած պարտավորություններին:

